
Konsesjonsvilkår for film og videogram - Midsund kommune

Kommunestyret den 19.06.2008 – KS-sak 08/39.

1.
Verkeområde


Konsesjonsvilkåra gjeld alle i Midsund kommune som i følgje Lov om


film og videogram av 15. mai 1987 har konsesjon for omsetjing av film og videogram.

2.
Spesielle konsesjonsvilkår


a) Konsesjon blir gitt til forretning som juridisk person med spesifiserte


    forretningslokale og med registrert eigar/dagleg leiar.


b) Dersom eigar eller dagleg leiar av ei forretning i løpet av dei siste 5 åra


    har vore straffa for brot på paragraf 211 eller 382 i Straffelova eller har


    drive verksemd i strid med reglane i Lov om film og videogram av


    15. mai 1987 nr. 21, kan løyvet trekkjast attende.


c) Personar som skal omsetje film og videogram, må ha fylt 18 år.


d) Ein må rette seg etter tilrådd aldersgrense eller aldersgrense fastsett av


    Statens Filmtilsyn både ved omsetjing og vising av film og videogram.


    Fullmakt frå foreldre/føresette gir ikkje høve til fråvik frå aldersgrensene.


e) Den som driv omsetjing av videogram som hovudnæring pliktar å tilby


    eit rimeleg utval av det som finnst på marknaden av norskspråkleg film,


    barnefilm og importert kvalitetsfilm. Dersom konsesjonsinnehavaren ikkje


    oppfyller dette kravet, kan vedkomande påleggast å supplere tilbodet sitt.


    For forretningar som har sal/utleige av videogram som attåtnæring, kan ein 


    godta mindre breidde i utvalet.

3.
Sakshandsaming - kontroll


Med heimel i paragraf 2 i Lov om film og videogram, har Formannskapet 

            mynde til å gje konsesjonar. Avgjerder kan ankast inn for Kommunestyret.


Formannskapet verkar som kontrollinstans og kan kome med innstilling


i spørsmål som vedkjem verksemda til dei som har fått konsesjon.

4.
Verketid - oppseiing


Konsesjon kan gjevast for ein periode på inntil 5 år.

Alle konsesjonane i kommunen går ut samtidig,  og minimum 4 månader føreåt


må kommunen varsle om at ny konsesjonssøknad må sendast inn.

Verksemder som ønskjer å etablere seg i konsesjonsperioden, kan få konsesjon


fram til den dato kommunen tidlegare har bestemt.


Formannskapet kan trekkje attende ein konsesjon dersom konsesjons-


havar ikkje rettar seg etter reglane i lov, forskrifter og konsesjonsvilkår.

5.
Iverksetjing

Desse konsesjonsvilkåra er gyldige frå 19.06.2008.


Ny  verksemd kan ikkje setjast i gang før konsesjon er gitt.

